
 

 

ᐱᕙᓪᓕᐊᔪᖅ ᓴᖅᑭᑎᑕᐅᔪᖅ 

ᓴᖅᑭᑕᐅᓯᑲᐅᑎᒋᔭᕆᐊᓕᒃ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑲᑎᒪᔨᖏᑦ ᐊᓯᔾᔨᕐᓂᕆᔭᖏᑦ 
 
ᐃᖃᓗᐃᑦ, ᓄᓇᕗᑦ (ᔫᓂ 24, 2016) – ᒪᓕᒐᓕᐅᖅᑎ ᔪᐊᔾ Hᐃᒃᔅ, ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑖᓂ (ᖁᓪᓕᒃᑯᑦ) ᐅᓪᓗᒥ ᓇᓗᓇᐃᕆᕗᖅ ᑲᑎᒪᑎᑦᓯᔨ ᔫᓕ-ᐋᓐ ᒥᓘᑉ ᓄᖅᑲᕐᓂᕆᔭᖓᓂ ᖁᓪᓕᒃᑯᑦ ᑲᑎᒪᔨᖏᓐᓂᒃ 

ᔫᓂ 20, 2016-ᒥ. 

 

ᐃᓚᐃᔾᔭ ᐃᕙᓗᐊᕐᔪᒃ ᑎᓕᔭᐅᓯᒪᔪᖅ ᑲᑎᒪᑎᑦᓯᔨᐅᓂᕐᒧᑦ ᔫᓂ 20, 2016-ᒥ. ᐃᕙᓗᐊᕐᔪᒃ ᐃᒡᓗᓕᖕᒥᐅᑕᐅᓪᓗᓂ 

ᑲᑎᒪᔨᐅᓂᑰᔪᖅ ᔮᓐᓄᐊᓕ 2014-ᒥᓂ, ᑲᑎᒪᑎᑦᓯᔨᒧᑦ ᑐᓪᓕᒋᔭᐅᓂᑰᓪᓗᓂ ᑕᐃᒪᙵᓂ ᕖᕝᕗᐊᓕ 2015-ᒥ. 

ᖃᐅᔨᒪᓂᖃᒻᒪᕆᑦᑐᖅ ᐊᐅᓚᑦᓯᕐᔪᐊᕐᓂᕐᒥᑦ ᑎᒥᐅᔪᒥᑦ ᓄᓇᕘᒥ, ᑲᑎᒪᔨᐅᖃᐅᑕᐅᒋᓪᓗᓂ ᕿᑭᖅᑖᓗᒻᒥᑦ ᐱᓕᕆᕝᕖᑦ 

ᐱᕙᓪᓕᐊᑎᑕᐅᓂᖏᓐᓄᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪ ᓄᓇᕗᒻᒥ ᓇᒻᒥᓂᖃᖅᑐᓄᑦ ᑮᓇᐅᔭᖅᑖᕐᕕᐅᑉ 

ᑲᑐᔾᔨᖃᑎᒌᒃᑯᖏᓐᓄᑦ.  

 

ᑖᓐᓇᑦᑕᐅ, ᕌᓂ ᑳᒻᐱᐅᓪ ᑲᑎᒪᔨᑖᕆᔭᐅᒻᒥᔪᖅ, ᐱᒋᐊᖅᑐᓂ ᔫᓂ 20, 2016-ᒥ ᐊᕐᕌᒍᓄᑦ ᐱᖓᓱᓄᑦ. ᑳᒻᐱᐅᓪ 

ᓄᓇᕗᒻᒥᐅᑕᐅᓚᐅᖅᓯᒪᓪᓗᓂ, ᖃᐅᔨᒪᓂᖃᒻᒪᕆᑦᑐᖅ ᓇᒻᒥᓂᖃᖅᑎᐅᓂᕐᒥᑦ ᑐᑭᓯᐅᒪᓂᖃᒻᒪᕆᑦᑐᓂᓗ ᐅᑭᐅᖅᑕᖅᑐᒥ 

ᖃᓄᐃᓕᐅᕈᑕᐅᖃᑦᑕᖅᑐᓂ. ᑳᒻᐱᐅᓪ ᐃᑲᔪᖅᑎᒋᔭᐅᓚᐅᖅᑐᖅ ᖃᐅᔨᓴᖅᑎᒻᒪᕆᒻᒧᑦ ᑲᓇᑕᒥ 2003-ᒥᑦ 2015-ᒧᑦ 

ᐃᖅᑲᓇᐅᔭᖅᑐᓂ ᐱᖓᓲᓕᖅᑲᖓᔪᓂ ᐅᑭᐅᖅᑕᖅᑑᑉ ᐊᕕᑦᑐᖅᓯᒪᓂᖏᓐᓂ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑕ ᐱᓕᕆᕝᕕᖏᓐᓂᒃ 

ᓲᕐᓗ ᑖᒃᑯᐊ ᐃᓄᓕᕆᔨᑐᖃᒃᑯᑦ ᑲᓇᑕᒥ.   

 

“ᖁᔭᓐᓇᒦᕈᒪᔭᕋ ᔫᓕ-ᐋᓐ ᒥᓗ ᐱᔨᑦᓯᕋᕐᓂᕆᓚᐅᖅᑕᒥᓄᑦ ᐃᑲᔫᑎᖃᓚᐅᕐᓂᖓᓄᓪᓗ ᖁᓪᓕᒃᑯᓐᓄᑦ, ᓯᕗᓂᒃᓴᒥᓗ 

ᐱᓕᕆᓂᐊᖅᑕᖏᓐᓂᒃ ᑲᔪᓯᑦᑎᐊᖁᓇᐅᕗᖅ”, ᐅᖃᖅᑐᖅ ᒥᓂᔅᑕ ᕼᐃᒃᔅ. “ᑕᒪᒃᑯᐊ ᐊᓯᔾᔨᕐᓂᐅᔪᑦ ᓴᖅᑮᕗᑦ ᑖᒃᑯᐊ 

ᖁᓪᓕᒃᑯᑦ ᑲᔪᓯᑎᑦᓰᓐᓇᖅᑐᑦ ᓄᑖᓂᑦ ᑲᑎᒪᔨᑖᖃᑦᑕᕐᓂᕐᒥᑦ ᐱᓕᕆᓂᑰᑦᓯᐊᖅᑐᓂᑦ ᖃᐅᔨᒪᓂᖃᑦᓯᐊᖅᑐᓂᓪᓗ 

ᐱᒻᒪᕆᐅᖃᑕᐅᔪᑦ ᐋᖅᑭᑦᓱᐃᕙᓪᓕᐊᓂᕐᒥᑦ ᖁᓪᓕᒃᑯᑦ ᓯᕗᓂᒃᓴᖓᓂ, ᐃᑲᔪᖅᓱᓯᓐᓈᑦ ᓴᙱᔪᒥᑦ, ᐊᔾᔨᒌᙱᑦᑑᖃᑎᒌᓂᑦ, 

ᐱᓕᕆᑦᓯᐊᕐᓂᑰᔪᓂᑦ ᑲᑎᒪᔨᓂᑦ, ᐃᓚᒋᐊᒃᑲᓐᓂᖅᑕᖓ ᒥᓂᔅᑕ ᕼᐃᒃᔅ.  

 
      ### 
 
ᑐᓴᒐᒃᓴᒧᑦ ᑐᑭᓯᒋᐊᕐᕕᒃ: 

ᓰᓚ ᐸᐸ 

ᑲᑐᔾᔨᖃᑎᒌᑦ ᑐᓴᐅᒪᖃᑦᑕᐅᑎᔪᓕᕆᓂᕐᒧᑦ ᐊᐅᓚᑦᓯᔨᖓ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 

(867) 979-7534 

spapa@qec.nu.ca 

 
  

mailto:spapa@qec.nu.ca


 
 
 

ᖃᓄᐃᓕᐅᖃᑦᑕᖅᓯᒪᓂᖏᑦ 

 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (ᖁᓪᓕᒃᑯᑦ) ᓄᓇᕗᒻᒥ ᑎᒥᖁᑎᒋᔭᐅᔪᖅ ᐱᓕᕆᐊᑦᓴᖃᖅᑎᑕᐅᓪᓗᓂ 

ᐆᒻᒪᖅᑯᑎᖃᖅᑎᑦᓯᓂᕐᒥᑦ ᓄᓇᕘᑉ ᓄᓇᓕᖏᓐᓄᑦ. ᖁᓪᓕᒃᑯᑦ ᑕᒪᐃᓐᓂ ᓇᒻᒥᓂᕆᔭᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ, 

ᐊᐅᓚᓲᖑᓪᓗᑎ ᐅᖓᓯᒋᔭᐅᓪᓗᑎ, ᐊᖓᔪᖅᑳᖃᖅᑐᑦ ᒥᓂᔅᑕᒥᒃ ᑲᒪᒋᔭᓕᒻᒥᒃ ᖁᓪᓕᒃᑯᓐᓂ. ᑎᒥᖁᑎᒋᔭᐅᔪᖅ 

ᐆᒻᒪᖅᑯᑎᖃᖅᑎᑦᓯᔪᑐᐊᖑᔪᑦ ᓄᓇᕘᒥᑦ, ᐊᐅᓚᑦᓯᓲᑦ 25-ᓂᒃ ᐅᖅᓱᐊᓗᒻᒨᖅᑐᓂᒃ ᐆᒻᒪᖅᑯᑎᖃᕐᕕᓂᑦ 25-ᓂᒃ ᓄᓇᓕᓐᓂ.  

 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᖁᔭᖓᑎᒍᑦ, ᑲᑎᒪᑎᑦᓯᔨᐅᔪᖅ ᑎᓕᔭᐅᒐᔭᖅᑐᖅ ᒥᓂᔅᑕᒧᑦ ᑲᑎᒪᔨᓂᙶᕐᓗᓂ. 

ᑲᑎᒪᔩᑦ ᑎᓕᔭᐅᓲᑦ ᒥᓂᔅᑕᒧᑦ ᐅᑭᐅᓂᑦ ᐱᖓᓱᓂᑦ ᐃᓱᖃᕐᓗᑎ, ᑲᑎᒪᔩᓪᓗ ᐅᓄᕐᓂᖏᑦ ᐱᖓᓲᔪᖅᑑᓗᑎᒃ 6ᓂᒃ ᖁᓕᓄᑦ. 

 

ᑎᓕᔭᐅᓯᒪᔪᑦ 

 

ᐃᓚᐃᔾᔭ ᐃᕙᓗᐊᕐᔪᒃ ᓇᒻᒥᓂᖃᖅᑐᖅ ᐊᐅᓚᑦᓯᔨᐅᓪᓗᓂᓗ ᑐᔪᕐᒥᕕᒻᒥ ᐲᑦᓴᑖᕐᕕᒥᓪᓗ ᐃᒡᓗᓕᒻᒥ, ᓇᒻᒥᓂᕆᔭᖓ 

ᑕᐃᒪᙵᓂ 2002-ᒥ. ᑎᒍᒥᐊᖅᑎᐅᓪᓗᓂᓗ ᓴᕕᒃ ᑲᑐᔾᔨᖃᑎᒌᒃᑯᖏᓐᓂ ᑲᑎᒪᔨᐅᖃᑕᐅᒋᓪᓗᓂ ᕿᑭᖅᑖᓗᒻᒥᑦ ᐱᓕᕆᕝᕖᑦ 

ᐱᕙᓪᓕᐊᑎᑕᐅᓂᖏᓐᓄᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪ ᓄᓇᕗᒻᒥ ᓇᒻᒥᓂᖃᖅᑐᓄᑦ ᑮᓇᐅᔭᖅᑖᕐᕕᐅᑉ 

ᑲᑐᔾᔨᖃᑎᒌᒃᑯᖏᓐᓄᑦ. ᑲᑎᒪᔨᐅᖃᑕᐅᓚᐅᖅᓯᒪᓪᓗᓂ ᓄᓇᓯᒃᑯᓐᓂ ᐊᒻᒪ ᓄᐊᑎᐅᕋᒃᑯᓐᓂ, ᐊᕐᕌᒍᓄᓪᓗ ᑎᓴᒪᓄᑦ 

ᒪᐃᔭᒋᔭᐅᓐᓂᑰᓪᓗᓂ ᐃᒡᓗᓕᒻᒥ. 

 

ᕌᓂ ᑳᒻᐱᐅᓪ ᐃᑲᔪᖅᑎᒋᔭᐅᓚᐅᖅᑐᖅ ᖃᐅᔨᓴᖅᑎᒻᒪᕆᒻᒧᑦ ᑲᓇᑕᒥ 2003-ᒥᑦ 2015-ᒧᑦ ᓄᖅᑲᔾᔪᑎᒋᓪᓗᓂᐅᒃ 

ᐃᖅᑲᓇᐃᔭᖅᑎᐅᓂᕐᒧᑦ ᐊᕐᕌᒍᖏᑦ ᓈᓚᐅᕐᒪᒋᑦ. ᑳᒻᐱᐅᓪ ᑲᒪᒋᔭᖃᓚᐅᖅᑐᖅ ᖃᐅᔨᓴᖅᑎᒻᒪᕆᐅᑉ ᐊᓪᓚᕝᕕᖓᑕ 

ᐱᓇᓱᐊᖅᑕᖏᓐᓂᒃ ᓄᓇᕘᒥ, ᔫᑳᓐᒥ, ᓄᓇᑦᓯᐊᕐᒥᓗ, ᐊᒥᓱᓂᓪᓗ ᒐᕙᒪᑐᖃᒃᑯᓐᓂ ᐱᓕᕆᐊᕆᔭᐅᔪᓂᑦ. ᓂᐅᕕᖅᑎᒃᑯᓐᓂ 

ᐃᖅᑲᓇᐃᔭᖅᑎᐅᕙᓪᓕᐊᓕᖅᑎᓪᓗᒍ ᕿᑭᖅᑕᕐᔪᐊᕐᒥᐅᑕᐅᓚᐅᖅᓯᒪᔪᖅ ᓴᓂᑭᓗᐊᕐᒥᓗ. ᐊᕐᕌᒍᓄᑦ ᑎᓴᒪᓄᑦ 

ᐃᓕᓐᓂᐊᕌᓂᒍᓯᐊᖃᖅᑐᖅ ᓇᒻᒥᓂᖃᕐᓂᕐᒧᑦ ᑕᐃᑲᙵᑦ ᐋᑐᐋ ᓯᓚᑦᑐᖅᓴᕐᕕᔾᔪᐊᖓᓂ ᓇᓗᓇᐃᒃᑯᑕᖃᕆᓪᓗᓂ 

ᑮᓇᐅᔭᓕᕆᔨᐅᓂᕐᒧᑦ ᐊᐅᓚᑦᓯᓂᕐᒥᑦ. 

 
 

 


